ՆԱԽԱԳԻԾ
արձանագրային

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՀՈՒՆԻՍԻ 10-Ի ՆԻՍՏԻ N 22 ԱՐՁԱՆԱԳՐՈՒԹՅԱՆ 1-ԻՆ ԿԵՏՈՎ ՀԱՎԱՆՈՒԹՅԱՆ ԱՐԺԱՆԱՑԱԾ ԱՐՁԱՆԱԳՐԱՅԻՆ  ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
-------------------------------------------------------------------------------------------------------------------
1. Հայաստանի Հանրապետության կառավարության 2011 թվականի հունիսի 10-ի նիստի N 22 արձանագրության 1-ին կետով հավանության արժանացած  «Հարյուր տոկոս պետությանը սեփականության իրավունքով պատկանող բաժնեմաս ունեցող առոողջապահության ոլորտի բաժնետիրական ընկերությունների բժշկական անձնակազմի ընտրության (նշանակման), մրցութային հանձաժողովի ձևավորման, մրցույթի անցկացման օրինակելի կարգին և այդ ընտրության (նշանակման) հիման վրա  բուժաշխատողի հետ կնքվող աշխատանքային պայմանագրի օրինակելի ձևին հավանություն տալու մասին» արձանագրային որոշման հավելված N 1-ի 2-րդ կետում «գործընթացի» բառից հետո լրացնել  «, ինչպես նաև մարզերում աշխատելու համար պետական պատվերի շրջանակներում նպատակային կրթություն ստացած բժիշկ-մասնագետների նշանակման կարգի:» բառերով: 

2. Հայաստանի Հանրապետության առողջապահության նախարարին և Հայաստանի Հանրապետության մարզպետներին` ապահովել սույն արձանագրային որոշման կիրառումը հարյուր տոկոս` պետության սեփականության իրավունքով պատկանող բաժնեմաս ունեցող առողջապահական ոլորտի բաժնետիրական ընկերություններում:

ՀՀ առողջապահության նախարար   Արմեն  Մուրադյան
ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ
ՀՈՒՆԻՍԻ 10-Ի ՆԻՍՏԻ N 22 ԱՐՁԱՆԱԳՐՈՒԹՅԱՆ 1-ԻՆ ԿԵՏՈՎ ՀԱՎԱՆՈՒԹՅԱՆ ԱՐԺԱՆԱՑԱԾ  ԱՐՁԱՆԱԳՐԱՅԻՆ ՈՐՈՇՄԱՆ ՄԵՋ ԼՐԱՑՈՒՄ

ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը
«Հայաստանի Հանրապետության կառավարության 2011 թվականի հունիսի 10-ի նիստի N 22 արձանագրության 1-ին կետով հավանության արժանացած արձանագրային որոշման մեջ լրացում կատարելու մասին» Հայաստանի Հանրապետության կառավարության արձանագրային որոշման նախագիծը պայմանավորված է Հայաստանի Հանրապետության մարզային  բժշկական օգնություն և սպասարկում իրականացնող կազմակերպությունների կադրային ապահովվածության ցածր ցուցանիշներով, մեծաքանակ թափուր բժշկական հաստիքների առկայությամբ և այդ հաստիքները համալրելու անհրաժեշտությամբ: Ներկայումս Հայաստանի Հանրապետության մարզային առողջապահական կազմակերպություններում նկատվում է բժիշկ-մասնագետների խիստ պահանջարկ և Հայաստանի Հանրապետության առողջապահության նախարարությունը նախատեսում է իրականացնել տարատեսակ միջոցառումներ, որոնք ուղղված կլինեն մարզային առողջապահական համակարգի կադրային ապահովմանն ու բարելավմանը:

Հայաստանի Հանրապետության առողջապահության նախարարությունը մարզային առողջապահական կազմակերպությունների կադրային պահանջարկը լրացնելու համար կարևորում է նպատակային կրթական ծրագրերի իրականացումը, որոնց շրջանակներում ուսանողները պետական պատվերի շրջանակներում կրթություն են ստանում Երևանի Մ.Հերացու անվան պետական բժշկական համալսարանում, ինչպես բարձրագույն մասնագիտական, այնպես էլ հետբուհական կրթական ծրագրերի շրջանակներում` ունենալավ համապատասխան պայմանագրով ամրագրված հատուկ պարտավորություն` ուսումնառության ավարտից հետո վերադառնալ մարզ և որոշակի ժամանակահատված աշխատել մարզային առողջապահական կազմակերպությունում: Նշված ծրագրի շրջանակներում Հայաստանի Հանրապետության առողջապահության նախարարությունը պարտավորություն է ստանձնել պետական պատվերի շրջանակներում նպատակային կրթություն ստացած բժիշկ-մասնագետներին առաջարկել մարզային  առողջապահական կազմակերպություն, որի հետ պետք է աշխատանքային պայմանագիր կնքի տվյալ բժիշկ-մասնագետը: Սակայն, ներկայումս առկա իրավակարգավորման պարագայում նշված բժիշկ-մասնագետները ստիպված են լինում աշխատանքի անցնել Հայաստանի Հանրապետության կառավարության 2011 թվականի հունիսի 10-ի նիստի N 22 արձանագրային որոշմամբ հավանության արժանացած մրցութային կարգով, որը ձգձգում և լրացուցիչ խոչընդոտներ է ստեղծում նպատակային կրթական ծրագրերով սովորած բժիշկ-մասնագետների մարզային առողջապահական կազմակերպություններում աշխատանքի ընդունման փուլում:  Մասնավորապես, բուժաշխատողի թափուր պաշտոն զբաղեցնելու համար անցկացվող մրցույթի նախապատրաստական աշխատանքները` մրցույթը հայտարարելուց մինչև մրցույթն իրականացնելը, տևում են շուրջ երկու ամիս, ինչը երկարաձգում է երիտասարդ մասնագետների արագ նշանակումը մարզերում: 

Բացի այդ, բուժաշխատողի թափուր պաշտոն զբաղեցնելու համար անցկացվող մրցույթի արդյունքում հնարավոր է այլ մասնակցի նշանակում, որը, սակայն, չի ունենա որևէ պարտավորվածություն, և երաշխավորված չի լինի նրա կողմից մարզում տևական ժամանակով աշխատելը, իսկ նպատակային կրթական ծրագրի շրջանավարտը, որը ունի պարտավորություն մինչև 5 տարի աշխատելու մարզում, կզրկվի այդ բշկական կազմակերպությունում աշխատելու հնարավորությունից:
2. Առաջարկվող կարգավորման բնույթը
Նախագծով առաջարկվում է նախատեսել, որ Հայաստանի Հանրապետության կառավարության 2011 թվականի հունիսի 10-ի նիստի N 22 արձանագրային որոշման Հավելված N 1-ով հավանության արժանացած կարգը չի տարածվի մարզերում աշխատելու համար պետական պատվերի շրջանակներում նպատակային կրթություն ստացած բժիշկ-մասնագետների ընտրության (նշանակման) վրա:

3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

Նախագծի կազմմանը մասնակցել են Հայաստանի Հանրապետության առողջապահության նախարարության աշխատակազմի անձնակազմի կառավարման վարչության և իրավաբանական վարչության աշխատակիցները:
4. Ակնկալվող արդյունքը

Իրավական ակտի ընդունման արդյունքում ակնկալվում է ապահովել պետական պատվերի շրջանակներում նպատակային կրթություն ստացած բժիշկ-մասնագետների ուղեգրումը դեպի մարզային առողջապահական կազմակերպություններ, որով կբարելավվի մարզային առողջապահական կազմակերպությունների կադրային ապահովումը, կբեռնաթափվի Երևանի գերհագեցած բժշկական աշխատաշուկան, կբարձրանա մարզային բնակչության բժշկական օգնության և սպասարկման որակը և մատչելիությունը: 
ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ

ՀՈՒՆԻՍԻ 10-Ի ՆԻՍՏԻ N 22 ԱՐՁԱՆԱԳՐՈՒԹՅԱՆ 1-ԻՆ ԿԵՏՈՎ ՀԱՎԱՆՈՒԹՅԱՆ ԱՐԺԱՆԱՑԱԾ  ԱՐՁԱՆԱԳՐԱՅԻՆ ՈՐՈՇՄԱՆ ՄԵՋ ԼՐԱՑՈՒՄ

ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆՒ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ  ԵՎ  ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ 

«Հայաստանի Հանրապետության կառավարության 2011 թվականի հունիսի 10-ի նիստի N 22 արձանագրության 1-ին կետով հավանության արժանացած արձանագրային որոշման մեջ լրացում կատարելու մասին» Հայաստանի Հանրապետության կառավարության արձանագրային որոշման ընդունման կապակցությամբ պետական կամ տեղական ինքնակառավարման մարմնի բյուջեում եկամուտների  և ծախսերի ավելացում կամ նվազեցում չի նախատեսվում: 

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ

ՀՈՒՆԻՍԻ 10-Ի ՆԻՍՏԻ N 22 ԱՐՁԱՆԱԳՐՈՒԹՅԱՆ 1-ԻՆ ԿԵՏՈՎ ՀԱՎԱՆՈՒԹՅԱՆ ԱՐԺԱՆԱՑԱԾ  ԱՐՁԱՆԱԳՐԱՅԻՆ ՈՐՈՇՄԱՆ ՄԵՋ ԼՐԱՑՈՒՄ

ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆՒ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Հայաստանի Հանրապետության կառավարության 2011 թվականի հունիսի 10-ի նիստի N 22 արձանագրության 1-ին կետով հավանության արժանացած արձանագրային որոշման մեջ լրացում կատարելու մասին» Հայաստանի Հանրապետության կառավարության արձանագրային որոշման ընդունման կապակցությամբ անհրաժեշտ է ընդունել պետական պատվերի շրջանակներում նպատակային կրթություն ստացած բժիշկ-մասնագետների ուղեգրման կարգի վերաբերյալ  ՀՀ առողջապահության նախարարի հրաման:
ՀՀ ԱՌՈՂՋԱՊԱՀՈՒԹՅԱՆ

ՆԱԽԱՐԱՐ 






     ԱՐՄԵՆ ՄՈՒՐԱԴՅԱՆ






